
 
ᑐᓴᕋᑦᓭᑦ 

P.O. BOX 900, KUUJJUAQ (QUÉBEC) J0M 1C0 
TEL: 1-844-964-2244 / 819 964-2222 FAX: 819 964-2888 

	

ᑐᓴᕐᑕᐅᑲᐱᒋᐊᓖᑦ 

 

ᑯᐯᒻᒥ ᑲᐱᔭᐅᔪᓂᒃ ᓇᓗᓀᕐᑐᐃᕖᑦ: ᓄᓇᕕᒻᒥ ᐊᑐᕐᓂᑖᕐᑕᐅᔪᑦ 

 

ᑰᑦᔪᐊᖅ, ᑎᓯᒻᐱᕆ 10, 2015 – ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐃᓅᓯᓕᕆᓂᕐᓄᓗ 
ᑭᒡᒐᑐᕐᓂᓄᑦ ᑲᑎᒪᔩᑦ (ᐃᓗᓯᓕᕆᔨᒃᑯᑦ) ᐊᓕᐊᓕᕐᖁᑦ ᑐᓴᕐᑎᓯᒋᐊᒥᒃ ᑲᐱᔭᐅᒋᐊᓕᓐᓄᑦ ᓇᓗᓀᕐᓯᐅᑏᑦ, 
ᓄᓇᓕᓕᒫᓂ ᐱᔭᐅᒐᓱᐊᕐᓯᒪᓕᕐᑐᑦ ᔫᓂ 2014-ᒥᓂᑦ, ᐊᑑᑎᓂᖃᓛᓕᕐᒪᑕ ᑎᓯᒻᐱᕆ 14, 2015-ᒍᓕᕐᐸᑦ. 
ᑖᒃᑯᐊ ᖃᕆᑕᐅᔭᑎᒍᑦ ᖃᐅᔨᒪᒍᑎᑦᓭᑦ, ᑲᐱᔭᐅᒋᐊᓕᓐᓄᑦ ᓇᓗᓀᕐᓯᐅᑏᑦ ᑐᕌᒐᖃᕐᑎᓗᒋᑦ 
ᖃᐅᔨᔭᐅᑲᐱᒍᓐᓇᑎᑦᓯᓛᕐᑐᑦ ᑲᒪᒋᔭᐅᔫᑉ ᑲᐳᕐᑕᐅᓯᒪᒍᑎᖏᓐᓂᒃ ᑯᐯᒻᒥ ᐃᓱᕐᕆᐅᑎᒋᓛᓕᕐᑕᖏᓐᓂ 
ᐃᓗᓯᓕᕆᓂᕐᓄᑦ ᐱᓇᓱᑦᑎᒪᕇᑦ. 

ᑖᒃᑯᐊ ᐃᓕᒪᓕᕈᑎᒃ ᐊᑐᕐᑕᐅᓗᑎᒃ ᑭᓯᐊᓂᐅᖃᑦᑕᓛᓕᕐᑎᓗᒋᑦ ᐊᒻᒪᓗ ᐊᑐᓯᑎᓗᒋᓪᓗ ᐃᓘᓐᓇᑎᒃ 
ᑲᐱᔭᐅᔪᓕᒫᑦ ᐃᓄᐃᑦ, ᑯᐯᒻᒥ, ᐅᑭᐅᖏᑦ ᖃᑦᓯᑐᐃᓐᓇᐅᒐᓗᐊᕐᐸᑕ, ᓇᓗᓀᕐᑕᐅᖃᑦᑕᓛᓕᕐᑐᑦ 
ᓇᓗᓀᕐᑐᐃᕕᒻᒥ. ᐃᓘᓐᓇᑎᒃ ᑲᐱᔭᐅᔪᑦ ᑯᐯᑉ ᓯᓚᑖᓂ, ᐃᓕᔭᐅᖃᑦᑕᑎᓪᓗᒋᑦ ᑐᑭᓯᐅᑎᑦᓴᑕᖏᓪᓗ 
ᑲᐱᔭᐅᔪᑦ ᐱᔭᐅᑎᓪᓗᒋᑦ.  

ᑲᐱᔭᐅᔪᑦ ᓇᓗᓀᕐᑐᐃᒍᑎᖏᑦ ᐃᓗᓕᖃᖃᑦᑕᓛᕐᑐᑦ ᑕᑲᒃᑯᓂᖓ ᑐᑭᓯᐅᑎᑦᓴᑕᖏᓐᓂᒃ ᐃᓘᓐᓇᑎᒃ: 

• ᐊᑎᖓ; 
• ᐃᓅᓕᕐᕕᖓ; 
• ᐊᖑᑕᐅᓂᖓ ᐊᕐᓇᐅᓂᖓᓘᓐᓃᑦ 
• ᓯᕿᓂᖕᖑᐊᖓᑕ ᑭᑎᑦᔪᑎᖓ; 
• ᐊᓇᕐᕋᖓᑕ ᓯᓚᑎᖓ; 
• ᑲᐱᔭᐅᓯᒪᒍᑎᖏᑦ ᐊᒻᒪᓗ ᖃᓄᐃᓕᖕᖓᓚᕿᓯᒪᐅᑎᖏᑦ, ᐱᑕᖃᕐᐸᑦ (ᐆᑦᑑᑎᒃ ᖁᓄᓪᓕᓇᕈᑎᖏᑦ) 

ᐱᒻᒪᕆᐅᕗᖅ ᑐᑭᓯᒪᒋᐊᒥᒃ ᑐᑭᓯᐅᑎᑦᓴᑕᕐᕕᒦᑦᑐᓂᒃ ᓇᐅᓕᒫᓄᑦ ᑐᓴᕐᑕᐅᑎᑦᓯᑌᓕᒋᐊᖃᕐᓂᖅ ᐊᒻᒪᓗ 
ᐅᖑᒪᔭᐅᓪᓚᕆᓐᓂᖃᓛᕐᓱᑎᒃ ᑕᑯᒐᓱᐊᕐᑕᐅᓂᖏᑦ ᐱᒻᒪᕆᑎᒍᑦ ᒪᓕᒐᖃᕐᑎᓗᒋᑦ. ᑖᒃᑯᐊ ᑐᑭᓯᐅᑎᑦᓭᑦ 
ᑕᑯᔭᐅᒍᓐᓇᓛᕐᑐᖅ ᐃᓄᓐᓄᒃ ᑭᓯᐊᓂ ᓈᒻᒪᑐᓂᒃ ᐊᖓᔪᕐᖃᐅᕕᓕᓐᓄᑦ. "ᑖᒃᑯᐊ ᓇᓗᓀᕐᓯᐅᑏᑦ ᐃᓚᓖᑦ 
ᐃᓗᐃᒃᑲᓂᒃ ᐱᕙᓪᓕᖁᑎᒋᒍᓐᓇᑕᖏᓐᓂᒃ ᐋᓐᓂᐊᓯᐅᑏᑦ ᐊᒻᒪᓗ ᑲᒪᒋᔭᐅᔪᑦ ᑌᒫᒃ ᑐᓴᕐᑎᓯᓚᐅᕐᑐᖅ 
ᐋᓐᓂᐊᓯᐅᑎᐊᓗᒃ ᓯᐊᕐ ᑌᕆ, ᓄᓇᕕᒻᒥ ᑲᒪᔨᒻᒪᕆ ᐃᓄᐃᑦ ᐃᓗᓯᓕᕆᔭᐅᓂᖏᓐᓄᑦ ᐃᓗᓯᓕᕆᔨᒃᑯᓂ. 
ᐱᔪᓐᓇᐅᑎᖃᕐᑎᑕᕐᓂᒃ ᐱᓇᓱᑦᑎᓂᒃ ᑕᑯᑲᐱᒍᓐᓇᑎᑦᓯᓛᕐᑐᑦ ᑲᒪᒋᔭᐅᔪᑦ ᐊᓪᓚᖁᑎᖏᓐᓂᒃ 
ᑲᐱᔭᐅᓯᒪᓂᕐᒥᓄᑦ ᖃᐅᔨᔭᐅᒍᑎᑦᓴᖏᓐᓂᒃ, ᖃᓂᒪᒃ ᐁᑦᑐᑑᑕᐅᖕᖏᑑᑎᑕᐅᒍᓐᓇᑐᖅ ᐊᐅᒡᒐᑕᐅᓯᒪᒍᓐᓇᓂᕐᒥᓄᑦ 
ᐁᑦᑐᑑᑕᐅᑦᓴᓕᕐᐸᑦ ᑖᒃᑯᐊ ᓱᑲᓐᓂᓴᑎᒍᑦ ᑲᒪᑲᐱᒍᓐᓇᐅᑕᐅᓛᕐᑐᑦ ᐋᓐᓂᐊᓯᐅᑏᑦ ᑕᑯᒋᐊᖃᓕᕈᑎᒃ 
ᐱᔭᕆᐊᑐᔪᓂᒃ ᑲᒪᖃᑦᑕᕈᓐᓀᓛᓕᕐᒪᑕ ᖃᐅᔨᑲᐱᒍᓐᓇᓗᒋᑦ ᑲᐱᔭᐅᓯᒪᒻᒪᖔᑕ ᑲᐱᔭᐅᓯᒪᑉᐸᑕᓗ 
ᒋᐊᖃᕈᓐᓀᓗᑎᒃ ᑲᐱᔭᐅᒌᕐᓯᒪᓗᑎᒃ ᑕᒻᒪᑕᐅᖃᑦᑕᓛᕈᓐᓀᓱᑎᒃ." 

ᑐᑦᓯᕋᕈᓐᓇᑐᑎᑦ ᐱᑎᑕᐅᒍᒪᓗᑎᑦ ᐊᑦᔨᖏᓐᓂᒃ ᓇᒻᒥᓂᕐᓅᕕᓕᖓᔪᑦ ᑐᑭᓯᐅᑎᑦᓭᑦ ᐃᓕᒪᔪᑦ ᑯᐯᒻᒥ 
ᓇᓗᓀᕐᑕᐅᕕᒻᒦᓱᑎᒃ ᖃᖓᑐᐃᓐᓇᖅ ᕿᓄᒍᑎᒋᓗᒋᑦ ᓄᓇᓕᓯᓐᓂ ᐋᕐᓂᐊᓯᐅᑎᒃᑯᓄᑦ ᐱᑕᑦᓯᑐᒉᑦ ᐊᒻᒪᓗ 
ᖃᓄᐃᓘᕆᐊᓪᓚᕆᐊᖃᕐᓂᑎᑦ ᐱᒐᓱᐊᓕᕈᕕᒃᑭᑦ. 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑭᓇᓕᒫᒃᑯᓄᑦ ᑎᒥᖁᑎᒋᔭᐅᕗᖅ ᓄᐃᔪᕕᓂᐅᑦᓱᓂ 1978-ᒥ ᔦᒥᔅ ᐯ ᐊᒻᒪᓗ 
ᑯᐯᑉ ᑕᕐᕋᖓᓄᑦ ᐊᖏᖃᑎᒌᒍᑎᐅᑉ ᐊᑖᓂ. ᑲᒪᒋᔭᓕᒃ ᑯᐯᑉ ᓄᓇᖁᑎᓕᒫᑲᓵᖓᓂᒃ ᑕᕐᕋᒥ 55 ᖁᓛᓂ 
ᐱᑦᔪᑎᒋᑦᓱᒋᑦ ᒪᓂᒪᑎᑦᓯᓃᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᑭᒡᒐᑐᕈᑎᓂᒃ 14 ᓄᓇᓖᑦ 
ᐃᓄᖏᓐᓄᑦ. 

ᐱᔭᐅᔪᑦ: ᓄᓇᕕᒻᒥ ᓄᓇᓕᓕᒫᓂ ᐃᓗᓯᓕᕆᓂᕐᓄᑦ ᐃᓅᓯᓕᕆᓂᕐᓄᓗ ᑲᑎᒪᔩᑦ 

ᐃᓄᐃᑦ ᐃᓗᓯᓕᕆᔭᐅᕕᖓ 

  

 

ᑐᑭᓯᒋᐊᒃᑲᓂᕐᕕᓴᖅ: ᑳᓓ ᑕᔅᑐᔅ 

ᑐᓴᐅᒪᑎᑦᓯᓂᕐᓄᑦ ᑭᒡᒐᓕᕋᕐᑎ, ᐃᓗᓯᓕᕆᔨᒃᑯᑦ 

819 964-2222, ᐱᑐᑦᓯᒪᐅᑖ 293 

 

 

 

 

 


